
Ароматик ацетилен спиртлари таркибидаги гидроксил гуруҳнинг фаол 

водороди туфайли ўзига хос реакцион хусусиятга эга эканлиги уларнинг 

кимёвий хоссаларини ўрганишга бўлган қизиқишни ортишига сабаб бўлмоқда. 

Масалан, турли хил каталитик системаларда синтез қилинган ароматик 

ацетилен спиртлари асосида мураккаб эфирлар олиш жараёнлари шулар 

жумласидан [1]. Бундан ташқари мураккаб эфирларнинг синтези родий 

катализатори иштирокида альдегидлар ва спиртларни оксидлаб амалга 

оширилган [2] ва мис катализатори орқали альдегидларнинг диалкил 

пероксидлар билан этерификация реакцияси натижасида ҳам учламчи 

спиртларнинг мураккаб эфирлари синтез қилинган [3].  

Мазкур ишда бензой ва капрон кислоталар иштирокида бензальдегид ва 

унинг ҳосилалари асосида синтез қилинган ароматик ацетилен спиртларидан 

мураккаб эфирлар олинган. Ушбу жараён бензол эритмасида концентрланган 

сульфат кислота катализатори иштирокида олиб борилди. Тадқиқот объекти 

сифатида 1,3-дифенилпропин-2-ол-1, 1-(4-хлорфенил)-3-фенилпропин-2-ол-1, 

1-(4-фторфенил)-3-фенилпропин-2-ол-1, 1-(4-бромфенил)-3-фенилпропин-2-ол-

1, 1-(4-нитрофенил)-3-фенилпропин-2-ол-1, 3-фенил-1-п-толилпропин-2-ол-1, 1-

(4-метоксифенил)-3-фенилпропин-2-ол-1, 3-фенил-1-(4-(трифторметил)фенил) 

пропин-2-ол-1 ва 1-(4-(учламчибутил)фенил)-3-фенилпропин-2-ол-1 каби 

ароматик ацетилен спиртлари танланган, уларнинг карбон кислоталар билан 

этерификация реакцияси схемаси эса адабиёт манбалари асосида қуйидагича 

таклиф қилинди [4]: 

1 (R= H, Rʹ= Ph) 7 (R= Br, Rʹ= Ph) 13 (R= OMe, Rʹ= Ph) 

2 (R= H, Rʹ= Pe) 8 (R= Br, Rʹ= Pe) 14 (R= OMe, Rʹ= Pe) 

3 (R= Cl, Rʹ= Ph) 9 (R= NO2, Rʹ= Ph) 15 (R= СF3, Rʹ= Ph) 

4 (R= Cl, Rʹ= Pe) 10 (R= NO2, Rʹ= Pe) 16 (R= СF3, Rʹ= Pe) 

5 (R= F, Rʹ= Ph) 11 (R= Me, Rʹ= Ph) 17 (R= tBu, Rʹ= Ph) 

6 (R= F, Rʹ= Pe) 12 (R= Me, Rʹ= Pe) 18 (R= tBu, Rʹ= Pe) 

Ушбу тадқиқот ишининг асоси этерификация реакцияси ҳисобланади ва 

бу реакция қайтар жараён бўлганлиги сабабли, маҳсулот унумига ва 

реакциянинг боришига бошланғич моддалар табиати ва таркиби, ҳарорат, 

реакция давомийлиги, катализатор ва эритувчи табиати каби турли хил омиллар 

таъсир қилади. Карбон кислоталар молекуласидаги ўринбосарларнинг табиати, 

тузилиши ва углерод атомлари сони ҳам реакция мувозанат константасига ва 

маҳсулот унумига таъсир қилишини ҳисобга олган ҳолда, юқорида келтирилган 

омилларнинг жараёнга таъсири ўрганилган.  

Aроматик ацетилен спиртлари мураккаб эфирлари  

унумига ҳарорат таъсири 

Ароматик ацетилен спиртлари 

мураккаб эфирлари 

Маҳсулот унуми, % 

60 оС 80 оС 110 оС 

1 80 86 44 

2 75 81 39 

3 69 71 35 

4 60 65 29 

5 57 65 27 

6 50 57 21 

7 63 68 32 

8 55 63 26 

9 54 59 24 

10 45 52 19 

11 80 83 41 

12 73 77 36 

13 74 77 38 

14 66 70 32 

15 68 73 35 

16 57 64 26 

17 87 93 48 

18 74 81 40 

Ўрганишлар ва олинган натижалар асосида танланган ароматик ацетилен 

спиртларининг бензой ва капрон кислоталари билан этерификация 

реакциясининг оптимал шароити аниқланди. Унга кўра реакция давомийлиги 5 

соат, ҳарорат 80 оС ва бошланғич моддалар кислота:спирт моль миқдори 1:3 

нисбатда олинган ҳолат танланди. 

Синтез қилинган мураккаб эфирларнинг (1-18) физик катталиклари, 

тозалиги, тузилиши, таркибий ва квант-кимёвий хоссалари замонавий физик-

кимёвий ҳамда компьютер дастурлари ёрдамида таҳлил қилинди. Бундан 

ташқари уларнинг мақсадли қўллаш соҳалари аниқланди. 

Ҳозирги кунда сувни турли қўшимчалардан тозалаш ва жараёнга 

тайёрлаш муаммолари асосий ва мураккаб илмий техник муаммолардан бири 

бўлиб ҳисобланади. Оқова сувларни тозалашда адсорбция усули тобора муҳим 

аҳамият касб этмоқда. Маълумки, бу усулининг самарадорлиги 

адсорбентларнинг ва адсорбцияланган моддаларнинг физик-кимёвий табиатига 

боғлиқдир [1].  

Тадқиқот объекти, маҳаллий хом-ашё Навбаҳор бентонити (ПБГ маркаси) 

асосида модификациялаб олинган триметиламмоний- (ТМАБ) ва 

триэтиламмонийли (ТЭАБ) адсорбентлари ҳамда Деҳқонобод бентонити 

асосида олинган диэтиламмонийли (ДЭАБ) ва кислотали активланган (ДБ25) 

адсорбентлар олинган. Бу адсорбентлар ёрдамида канализация сувларидаги 

оғир металларнинг ионлари, сирт фаол моддалар, нефт маҳсулотлари ва 

бактериялар адсорбциясида тадқиқ қилинади [2].  

Модификацияланган адсорбентларининг шаҳар канализация оқова 

сувлари таркибидаги Cr6+, NH4
+, Fe3+, PO4

3- ионлари, нефт маҳсулотлари ва сирт 

фаол моддаларни тозалаш жараёни натижалари қуйидаги жадвалда 

келтирилган.  

Модификацияланган адсорбентга оқова сув таркибидаги NH4
+

 катиони 

адсорбцияси бўйича энг кам ТЭАБ да 14,4 % да ва энг юқори тозалаш 

кислотали активланган адсорбент ДБ25 да 64,3% га қадар адсорбцияси 

кузатилди. Оқова сувлар таркибида Cr+6 ионлари ҳайвонот ва ўсимлик олимга 

салбий таъсир кўрсатиши билан хавфли ҳисобланади. 

